
ڕقم لەپیاوێكە كە خاوەن كەسایەتییەكی 
لاواز بێت و دوو دڵ بێت لەبڕیارداندا

   نیللی مه قدسی بۆ گوڵان: 

   لەئێستادا هیچ پێوەندییەكی خۆشەویستیم نییه، بۆیە باوەڕ ناكەم بچمە نێو قەفەسی زێڕینەوە.
جوان و ڕۆح سووكە، لەڕووی ئەداوە بە دەوی بەیەكەم دادەنرێت، زۆر ڕاستگۆیانه گۆرانی دەڵێ بەجۆرێك هەست دەكەی 
گۆرانی و ئاوازەكانی لەدڵەوە هەڵدەقوڵێن و زۆریش لەدڵی گوێگرەوە نزیكن، ئەمانە هەموویان س������یفاتی نیللی مەقدسین 

كە بەشازادە دەناسرێ، لەبەیروت چاومان پێیكەوت و ئەم دیمانەیەمان لەگەڵیدا ساز كرد.

*  بیس������توومانە ك������ە 
ئەمساڵ خێرو خۆشی بۆ تۆ 
دەبێت و دەچیە نێو قەفەس������ی 

زێڕێنەوە؟
- تەنی������ا ت������ۆ ئەم پێش������بینیەت 
نەك������ردووە چەندی������ن هاوڕێی دیكەش 
هەمان پێشبینیان كردووە و زۆریش هانم 
دەدەن بۆ ئەم هەنگاوە و ئامۆژگاریم 
دەكەن بۆ ئەوەی بچمە نێو قەفەسی 
زێڕینەوە، بەڵام من لەئێستادا هیچ 
نییه،  خۆشەویس������تیم  پێوەندییەكی 
بۆیە باوەڕ ناكەم بچمە نێو قەفەسی 

زێڕینەوە.
* پێوەندی������ت لەگەڵ هونەرمەند 

زیاد بورجی چۆنە؟
- زیاد تەنیا وەك برا و هاوڕێیەكی 

نزیكە و هیچی تر.
* هەواڵ������ی پێوەن������دی كردن������ت 
تا  بەرهەمهێنان  بەكۆمپانیایەك������ی 

چەند ڕاستە؟
تا ئێس������تا مەس������ەلەكە یەكلایی 
نەبۆت������ەوە، بەڵام لێتان ناش������ارمەوە 
لەئارادایە لەگەڵ  ئێس������تا گفتوگۆ 
بەرهەمهێن������ان كە  كۆمپانیایەك������ی 
گرنگ������ی بەئەلبوومێكی نوێی من 
دەدات و بەم نزیكانە بڵاودەكرێتەوه، 
بەرهەمی  گفتوگۆكانمان  هیوادارم 
هەبێ������ت و لەبەرژەوەندی هەردوولادا 

بێت.
* ئەی سەبارەت بەنواندن؟

-نكۆڵی لەوە ناكەم كە پێشتر بیرم 
لێ نەدەكردۆتەوە، بەڵام ئێستا بارودۆخ 
گۆڕاوە، چونكە زۆر كەس داوام لێدەكەن 
و پارەی زۆریش������م پێش������كەش دەكەن، بەم 
بۆنەی������ەوە بەپێویس������تی دەزانم ئام������اژە بەوە 
بكەم كەوا بەشداری لەكارێكی نواندن دەكەم 
لەهۆلیۆد لەگ������ەڵ دەرهێنەرێكی ئەمریكی، 

هیوادارم لەو ئاستەدا بێت كە من دەمەوێ.
نیلل������ی  ڕكابەرەكان������ی  بەهێزتری������ن   *

لەگۆڕەپانی هونەریدا كێن؟
- بەهەموو تەوازوعەوە هیچ ڕكابەرم نییە، 
چونكە هەر هونەرمەندێك پلانی خۆی هەیە 
و جیایە لەكەس������انی تر و بەش������ێكی زۆری 

جەماوەری هەیە.

نازن������اوی )باربی(ت پێ  *بەم دوایی������ە 
بەخشرا، بۆ تۆ چی دەگەیەنێت؟

-شانازییەكی زۆر بەم نازناوەوە دەكەم، جگە 
لەوە )باربی( نیش������انەی باڵایی و جوانییە و 
لای منیش زۆر پەس������ەند و خۆشەویس������تە، 
بێگومان هەموو كەسێك حەز دەكات نازناوی 
نوێ و خۆش������ی پێ بدرێت، جگە لەم نازناوە 
خانمە میدیاكاری میس������ری )هالە سەرحان( 
نازناوێك������ی دیكەی پێ بەخش������یوم ئەویش 

)پەپوولەی گۆرانی(یە.
* نیلل������ی بەك������ێ دەڵ������ێ )س������وپاس( و 
بەهۆكاری دەركەوتن و س������ەركەوتنی خۆی 

دەزانی؟
- بۆ یەك ساتیش ناتوانم ڕۆڵی دەرهێنەری 
گەورەی لوبنانی سیمۆن ئەسمەر لەبیر بكەم، 
هەروەها هیوادارم س������ەر لەنوێ ئەو بەرنامە 
خۆش������انە بگەڕێنەوە كە ئەو سەرپەرش������تیان 
دەكات، چونكە ئێمە ئێس������تا پێویستمان بەو 
بەرنامانەیە كە كەسانی داهێنەر دەردەخەن و 
نیشانەی ئەوەن كە هێشتا كەسانێك ماون خەم 

لەهونەری ڕەسەن دەخۆن.
* باست لەپڕۆژەیەكی هونەری نوێ كرد، 

دەكرێ بزانین ئەم پڕۆژەیە چییە؟
- ڕاستە و ئەم پڕۆژەیەش جیاوازە لەهەموو 
كارەكانی پێش������وومدا، چونكە من بەجددی 
بیر لەوە دەكەمەوە كە باڵەخانەیەك دروس������ت 
دەك������ەم بۆ ئەوەی ش������وێنی زۆرترین منداڵی 
بێسەروش������وێن لەخۆ بگرێ������ت و یارمەتییان 
بدەم بۆئ������ەوەی پێگەیەكی ش������یاویان هەبێت 
لەكۆمەڵگە و دەس������تپێكردنی ژیانێكی نوێی 
بێئەوەی تووشی هیچ گرفتێك ببنەوە، ئەویش 
بەپڕ چەك كردنیان بەزانا و فێربوونی پیشەیەك 

لەو كاتەوەی كە لەدەزگاكەدا دەمێننەوە.
* زانیومان������ە بەنی������ازی س������یدییەك بە 
گۆرانییەكانی )سەمیرە تۆفیق( بڵێی، كەی 

ئەم سیدییە تەواو دەبێت؟
- پەنا بەخوا بەم نزیكانە ئەم سیدییە تەواو 
دەبێت، چونكە من لەخۆئامادە كردندام و دڵنیام 
وەرچەرخانێك دەبێت لەژیانی هونەریم، چونكە 
خۆشترین گۆرانییەكانی سەمیرە تۆفیق لەخۆ 
دەگرێت، من وەك نیللی مەقدس������ی زۆر شت 
ل������ەو هونەرمەندە گەورەیە فێر بووم و زۆریش 
یارمەتی داوم لەكاروان������ی هونەریم، پێموایە 
ئەمەش كاریگەرییەكی زۆری لەسەر ژیانی 

من هەبووە، چونكە بەهۆی سەمیرە تۆفیقەوە 
عاش������قی گۆرانی )بدوی( بووم كە هەموو 

كەسێك ناتوانێت بیڵێت.
س������وارچاكی  تایبەتمەندییەكان������ی   *

خەونەكانت چین؟
- ح������ەز لەپیاوی ڕۆژهەڵات������ی دەكەم كە 
بەش������داریم بكات لەه������زر و ئاواتەكانم، ئەمە 
سەرەڕای ئەوەی دەبێ كەسێكی دڵسۆز بێت، 
تێگەیش������تنی بۆ م������ن و كاری من هەبێت، 
لەهەموو شوێنێك س������ەرنجڕاكێش بێت، بەڵام 
ڕقم لەپیاوێكە كە خاوەن كەسایەتییەكی لاواز 

بێت و دوو دڵ بێت لەبڕیارداندا.

55

20
12

/5
/2

8 
 )8

81
ە )

مار
ژ

ری
ــە
ـون
هـ



56

20
12

/5
/2

8 
 )8

81
ە )

مار
ژ

ری
ــە
ـون
هـ

بەپێی ڕاپۆرتێك كە بەر لەچەند ڕۆژێك بڵاوكرایەوە هۆكاری س������ەرەكی گیان لەدەستدانی ئەستێرەی 
دیس������كۆی جیهانی دۆنا سامر هێرش������ەكانی 11ی سێپتمبەری س������اڵی 2001 بوو كە كرایە سەر 
ناوەن������دی بازرگانی جیهانی. لەڕاپۆرتەك������ەدا هاتووە كە ئەم هێڕش������انە بوونە هۆی ئەوەی 
سامر تووشی ش������ێرپەنجەی سییەكان بێت و لەئەنجامدا گیانی لەدەستدا، لەم بارەیەوە 
ڕۆژنامەی )س������ەن( بڵاویكردۆتەوە لەكاتی ئەنجامدانی هێڕشەكان لەنیویۆرك 
دەژی������ا و ئەو تۆز و خۆڵەی لەئەنجامی ڕووخانی دوو تاوەرەكە پەیدا بوو 
چەند ماددەیەكی ژەهراوی تێدا بوو وەك ئەس������پۆتس و جیوە و مس، 
ڕۆژنامەكە هەروها ئەوەش������ی لەسەر زاری سامر بڵاوكردۆتەوە 
ك������ە دوای هێڕش������ەكان هەندێك لەو ت������ۆزەی هەڵمژیوە و 
لەئەنجامدا تووشی شێرپەنجە بووە، هەر بۆیەش دوای 
هێڕش������ەكان زۆر ترساوە و نەیدەتوانی لەماڵەكەی 
خۆی بێتە دەرەوە و خۆی لەژووری نووس������تن 
بەند كردبوو. لەلایەكی دیكەوە بەگوێرەی 
ئ������ەو ماددە  ڕاپۆرتە پزیش������كیەكان 
هێڕش������ەكان  دوای  ژەهراویانەی 
بڵاو بوون������ەوە، بوونەتە هۆی 
 1000 لەدەستدانی  گیان 
یان   350 ك������ە  كەس 
بەهۆی شێرپەنجەی 
سییەكانەوە بووە.

خانمە ئەكتەری ناوداری 
هیندی و جیهانی ئیش������واریا 
ڕای ڕووبەڕووی هێڕشێكی توند 
بۆت������ەوە بەهۆی زیادبوونی كێش������ی 
لەشی دوای لەدایكبوونی یەكەم منداڵی 

لەكۆتاییەكانی ساڵی 2011.
رای تەمەن������ی 38 س������اڵ و هاوس������ەری 
ئەبیشاك باتشانی كوڕی ئەستێرەی ناوداری 
جیهان������ی و هیندی ئەمیتاب باتش������ان، لەم 
بارەی������ەوە ڕایگەیاند كەوا زۆر بەپەلە نییە بۆ 
ئەوەی كێشی لەشی دابەزێنێت، چونك زۆر 
دڵخۆشە بەدایكایەتی، بەڵام كێشەی دابەزینی 
كێشی لەشی ڕای ئێس������تا بۆتە كێشەیەكی 

قەڵەوی ڕای دەبــــــــــــــــــــــــــێتە كێشەی ئاسایشی نەتەوەیی

دوای ئ������ەوەی بۆ ماوەی چەندین س������اڵ 
یەكێك لەناودارترین ئەس������تێرە سینەماییەكانی 
جیه������ان لەفیلمەكانی ئەكش������ن و كۆمیدیا و 
دوای ئەوەی نزیكەی 100 فیلمی بەرهەمهێنا 
و بەشداری تێدا كرد، ئەكتەری جیهانی جاكی 
ش������ان بڕیاریدا واز لەبەش������داری كردن بهێنێت 

لەفیلمەكانی ئەكشن.
جاكی ش������انی تەمەن 58 ساڵ ڕایگەیاند 
كە لەئێس������تادا بەتەمەن گەورە بووە بۆئەوەی 
بتوانێت هەمان جوڵەكانی بیس������ت ساڵ پێش 
ئێس������تا دووب������ارە بكاتەوە و ئ������ەو دڕندەیی و 
توندتیژییەی كە ئێس������تا لەجیهاندا بڵاوبۆتەوە 
یەكێ������ك بووە لەو هۆكارانەی كە بیر لەم بڕیارە 
بكاتەوە، جاكی ش������ان ئەوەش������ی ڕاگەیاند كە 
لەوانەیە تەنیا واز لەفیلمەكانی ئەكشن بهێنێت، 
بەڵام وتی دەمەوێ جەماوەر دڵنیا بكەمەوە كە 
من لەدەرەوەی فیلمەكانیشدا لەژیانی ئاساییم 
دەتوانم هەموو جوڵەكانی نێو فیلمەكان ئەنجام 

بدەم.

جاكی شان بێزار بووە و 
واز دەهێنێت

تۆز و خۆڵی 11ی سێپتێمبەر كوشتی

نیش������تمانی لەهیندستان و زۆر كەس بەئاشكرا 
ڕایانگەیاند كە ئەم ئەستێرە جیهانییە ئەركێكی 
لەسەر ش������انە بەرامبەر بەجەماوەرەكەی ئەویش 
ئەوەیە كە دەبێ زوو هەوڵ بدات كێشی لەشی 
دابەزێنێت و بگەڕێتەوە س������ەر دۆخی جارانی 
خۆی بەتایبەتی ئەگەر بیەوێ بەشداری بكات 

لەفیستڤاڵی )كان(ی سینەمایی.
لەلایەكی دیكەوە ماڵپەڕێكی ئەلیكترۆنی 
دوو وێنەی جی������اوازی ڕای بڵاوكردەوە پێش 
و دوای منداڵ������ی ببێت و زیاتر لە500 هەزار 
كەس ئەم ڤیدیۆیەی������ان بینی و جیاوازییەكان 
زۆر بەئاش������كرا دی������ار بوون لەنێ������وان هەردوو 

قۆناغی ژیانی ڕای.

قەڵەوی ڕای دەبــــــــــــــــــــــــــێتە كێشەی ئاسایشی نەتەوەیی

خانم������ە ئەكت������ەری توركی س������ونگول 
ئودینی كە بە )نور( ناس������راوە ئێستا لەنێو 
گەنج������ە عەرەبەكان بەئەكت������ەری پلەیەك 
دادەنرێت و جگه لەسەیركردن و چاودێری 
كردنی هەر كارێكی ئەم ئەكتەرە ئێس������تا 
زۆر لەگەنجان������ی كەنداو تەنیا بۆ بینینی 
سەردانی توركیا دەكەن. لەم بارەیەوە )نور( 
لەدیمانەیەكیدا لەگەڵ گۆڤاری )سیدتی(
ی ئیمارات������ی دا ڕایگەیان������د كە یەكێك 
لەڕۆژنامە س������عودیەكان هەواڵێكیان بڵاو 
كردۆتەوە گوایە گەنجێكی س������عودی كە 
هەوادارێكی سەر سەخت و كەللەڕەقی ئەم 
هونەرمەندە توركییەیە، ئەو دەستگیرانەی 
خ������ۆی ت������ەڵاق داوە كە دایك������ی بۆی 
دەستنیشان كرد بوو تەنیا لەبەر ئەوەی كە 

شێوەی لەشێوەی)نور( ناچێت.
)ن������ور(  ڕووداوەك������ە  دەرب������ارەی 

بۆ من  دەڵ������ێ:  لەدیمانەك������ەدا 
زۆر  جۆرە  ل������ەم  ڕووداوێكی 
ناخۆش بوو كە بوومە هۆی 
ئەوەی خێزانێك تێك بچێت، 
ب������ەڵام لەهەمان كاتدا بۆ 
ئێم������ەی هونەرمەند ئەم 
دەبنە  ڕووداوانە  ج������ۆرە 
هێ������زی  س������ەرچاوەی 

زیاتر..

نور ماڵی گەنجێكی 
سعودی وێران كرد ئەستێرەی ئوس������ترالی دانی مینۆگ ڕەتیكردەوە بەش������داری بكات لەبەرنامەی )ئیكس 

فاكتۆر( وەك ناوبژیوان بەهۆی توڕەبوونی بەس������ایمۆن كاول������ی بەرهەمهێنەری بەرنامەكە، 
بەمەش بڕی یەك ملیۆن و نیو دۆلاری ڕەتكردەوە. 

بەپێ������ی هەواڵی ڕۆژنامەی)س������ەن(ی بەریتانی ه������ۆكاری ڕازی نەبوونی دانی بۆ ئەوە 
دەگەڕێتەوە كە پێش������تر پێوەندی خۆشەویستی بەشێوەیەكی نهێنی لەگەڵ سایمۆن هەبووە كە 
ئەویش لەلای خۆیەوە هەستاوە بەئاش������كراكردنی وردەكارییەكانی ئەم پێوەندییە، ڕۆژنامەی 
)سەن( ئەوەشی ڕاگەیاند كە دوای گفتوگۆیەكی دوو ڕۆژە دانی داوای بڕی 7,8 ملیۆن 
دۆلاری كردبوو ئەمەش وەك بیانووەك بۆئەوەی بەش������داری ن������ەكات لەبەرنامەكەدا، لەلایەن 
خۆیان������ەوە چەن������د كەس������ێكی نزیكی دانی 
ئەوەیان ئاش������كرا كە ئێستاش زۆر توڕەیە 
بەهۆی ئەوەی كە س������ایمۆن پێوەندی 
ئاش������كرا كردووە لەكتێبێك  نێوانیان 
كە باس������ی ژیانی تایبەتی خۆی 
لەمیان������ەی كتێبەكەیدا  دەكات و 
زۆر بەسووكی باسی پێوەندییەكە 
دەكات، ئەم������ەش بووە مایەی 
توڕەبوونی دانی و بۆ ئەوەی 
بەش������داری ن������ەكات داوای 
بڕێكی زۆر پارەی كردووە.

دانی 1,5 مليۆنی ڕەتكردەوە



58

20
12

/5
/2

8 
 )8

81
ە )

مار
ژ

ری
ــە
ـون
هـ

س������ەرەتا بەڕێزی������ان دەرب������ارەی گرنگترین ئەو 
چالاكیان������ەی كە بڕیارە لەم������اوەی داهاتوو ئەنجام 
بدرێن وتی: ئێمە وەكو وەزارتی ڕۆشنبیری و لاوان 
لەس������نووری پارێزگای دهۆك بەردەوامین لەس������ەر 
كار و چالاكییەكانمان كە مەبەس������ت و ئامانجێكی 
پیرۆزی خۆی هەیە و چەندین بواری جیاجیا لەخۆ 
دەگرێ������ت وەكو )گۆرانی، ئاهەنگ و كۆنس������ێرت، 
پیشانگای شێوەكاری و پەیكەرتاشی، شانۆگەری، 
كۆڕ و س������یمینار و دیداری هون������ەری( گرنگترین 
چالاكییە گەورەكانیش������مان لەب������واری هونەری ئەم 

ساڵ بریتین لە:
1- فیستیڤاڵی دهۆكی سینەمایی نێودەوڵەتی.

2-فیستیڤاڵی پێكەوە ژیان لەزاخۆ.
3-فیستیڤاڵی فۆلكلۆری.

دەربارەی  حەسەن  عادل 
ئەنجامدانی  بیرۆك������ەی 
ڵێكی  فیس������تیڤا
ب������ۆ  نێودەوڵەت������ی 
لەشاری  س������ینەما 

دهۆك ئاشكرای كرد كە دوای ئەوەی بەبڕیارێكی 
وەزارەت������ی ڕۆش������نبیری و لاوان، بەڕێوەبەرایەت������ی 
سینەما بوو بەبەشێك لەبەڕێوەبەرایەتی ڕۆشنبیری 
و هونەر و وەرزشی دهۆك، چەند دیدارێكیان لەگەڵ 
كۆمپانیای  بەتایبەت������ی  ئەنجامدا  س������ینەماكاران 
میت������ۆس فیلم������ی ئەڵمان������ی بەپێویس������تمان زانی 
فیس������تیڤاڵێكی سینەمایی س������از بكەین لەو شارە، 
بۆیە بڕیار درا ئەم فیس������تیڤاڵە بەناوی فیستیڤاڵی 
س������ینەمایی )دهۆك- بەرلین( بێت كە س������اڵی پار 
ئەنجامدرا وەك ئەزموونێك و بێ ئەوەی ژمارەی بۆ 
دابنرێ������ت، دواتر بۆمان دەركەوت كە ئێمە وەك كورد 
دەتوانین فیستیڤاڵە نێودەوڵەتییەكان ئەنجام بدەین و 
وەكو لیژنەی باڵای فیستیڤاڵ بڕیارماندا بەردەوام 
بین لەس������ازكردنی ئەم فیس������تیڤاڵە و ئەنجوومەنی 
وەزارەتی ڕۆشنبیری و لاوانیش بڕیارەكەی ئێمەی 
پەس������ەند كرد و ئێس������تا لەخۆ ئامادە كردنداین بۆ 

سازدانی.
ئەو دەربارەی لیژنەی دادوەری و ئەو میوانانەی 
كە ل������ەدەرەوە دێن بۆ فیس������تیڤاڵەكە وتی: هەموو 
هەوڵێ������ك دەدەی������ن بۆ ئ������ەوەی لیژن������ەی دادوەری 
فیس������تیڤاڵەكە ئەو س������ینەماكارە جیهانیانە بن كە 
پێشتر لە لیژنەی دادوەری فیستیڤاڵە جیهانییەكان 
بوون وەك فیس������تیڤاڵی بەرلین و بۆس������ان هەروەها 
هەوڵی خۆمان خس������تۆتە گەڕ بۆ ئ������ەوەی چەند 
ئەستێرەیەكی سینەمایی جیهانی بانگهێشت بكەین، 
لەلایەكی دیكەشەوە لەهەوڵداین بۆ ئەوەی سپۆنسەر 
بۆ فیس������تیڤاڵەكە پەیدا بكەین، چونكە بەهەبوونی 
سپۆنس������ەر فیس������تیڤاڵەكە جوانتر و سەركەوتووتر و 
بەهێزتر دەبێت بۆیە بانگهێش������تنامە و مەرجەكانی 
فیستیڤاڵەكەمان بەگوێرەی سیستمێكی ئەكادیمی 
و زانستی بەسەر كۆمپانیا گەورەكاندا بڵاوكردۆتەو 
و چاوەڕێ������ی وەڵامەكانیانی������ن تاكو 7/1/ 2012 و 
لەو باوەڕەدام ڕۆژێك لەڕۆژان ئەم فیستیڤاڵە بگاتە 

ئاستی فیستیڤاڵە جیهانییەكانی وەك )كان(.
ئ������ەوەی  دەرب������ارەی  پرس������یارێك  لەوەڵام������ی 
فیستیڤاڵەكە تەنیا بۆ ئەمساڵ دەبێت یاخود دەبێتە 
نەریتێكی ساڵانە؟ عادل حەسەن وتی: ئەنجوومەنی 
فیس������تیڤاڵ بڕیاریداوە كە فیستیڤاڵەكە ساڵانە بێت 
و زیاتر خەڵكی كوردس������تان بەش������داری تێدا 
بكات بەتایبەتی خەڵكی شاری دهۆك، 

فیس������تیڤاڵەكە 7 ڕۆژ دەخایەنێ������ت و ڕۆژان������ە 9 
كاتژمێر چالاكییەكان ئەنجام دەدرێن و دابەش كراوە 
بۆ دوو بەش������ی نێودەوڵەتی و كوردس������تانی، بەشی 
نێودەوڵەت������ی فیلمی كورت و درێژ و دیكیۆمنتاری 
لەخۆ دەگرێت و بەگوێ������رەی كوالیتی فیلمەكان و 
كاتی فیس������تیڤاڵەكە دیار دەكەوێ كە چەند فیلم 
بەشدار دەبن، ئێستا ئەنجوومەنەكانمان لەئەمریكا – 
ئەڵمانیا - بولگاریا - ئێران – توركیا – فەرەنس������ا 
و بەردەوامن لەسەر كاری خۆیان و لەڕۆژی 7/15 

/2012 ڕێژەی بەشداربووان ئاشكرا دەكرێت.
 دەرب������ارەی گرنگی پێنەدان������ی میدیاكان وەكو 
پێویست بەفیستیڤاڵی پار ساڵ عادل حەسن وتی: 
ئەو میدیا و دەزگایانەی كە لەسنووری پارێزگای 
دهۆك چاپ و بەخش و بڵاو دەكرێنەوە زۆر بەباشی 
ڕووماڵی فیستیڤاڵەكەیان كرد و بەئەركی نەتەوەیی 
خۆی������ان هەس������تان، تەنانەت زۆر لەوانە بەش������ێوەی 
)میدیا پارتنەر( بوون، ڕاس������تە میدیاكانی دەرەوەی 
پارێزگای دهۆك گرنگییان پێی نەدا، بەڵام ئەگەر 
فیستیڤاڵەكە لەشاری ئەوان یان لەدەرەوەی كوردستان 

بوایە، ئەوا بێگومان گرنگییەكی زۆریان پێدەدا.
 لەكۆتاییدا دەربارەی تەوقیتی فیس������تیڤاڵی پار 
لەگەڵ ئەو فیس������تڤاڵانەی لەش������ارەكانی هەولێر و 
سلێمانی ساز كران، عادل حەسەن وتی: ئەم پرسیارە 
پێوەن������دی بەئێم������ەوە نییە، چونكە س������اڵی ڕابردوو 
شەش مانگ بەر لەس������ازدانی فیستیڤاڵەكە ئێمە 
كاتی س������ازكردنیمان ڕاگەیاند ئەو فیس������تیڤاڵەش 
نێودەوڵەت������ی ب������وو، بۆیە پێویس������تە ئەم پرس������یارە 
ئاڕاستەی ڕێكخەرانی فیس������تیڤاڵەكانی هەولێر و 
سلێمانی بكرێت، بۆچی ئەو كاتەی ئێمە دیاریمان 
كرد ئەوانیش بیریان هاتەوە، بۆیە ئێستاش دووبارەی 
دەكەم������ەوە ئێمە لەمانگ������ی 4 ڕامانگەیاندووە كە 
لەمانگی 9 فیس������تیڤاڵی س������ینەمایی نێودەوڵەتی 
لەدهۆك ئەنجام دەدەین، ئێمە چیبكەین كە ئەوانیش 
لەهەم������ان كاتدا هەم������ان كار دووب������ارە بكەنەوە و 

فیستیڤاڵ ئەنجام بدەن.
لێرەدا دەمەوێ ی������ەك تێبینی بخەمەڕوو ئەویش 
ئەوەیە ك������ە ئەم فیس������تیڤاڵە هی������چ پێوەندییەكی 
ب������ە بەرهەمهێنان������ی فیلم������ەوە نییە، ب������ەڵام وەكو 
فیستیڤاڵ ئێمە وەكو وەزارەتی ڕۆشنبیری و لاوانی 
حكومەتی هەرێمی كوردستان سپۆنسەری سەرەكی 

عادل حەسەن: 

لەو باوەڕەدام فیستیڤاڵی دهۆك بگاتە ئاستی فیستیڤاڵی كان
بەڕێوەبەرایەت������ی ڕۆش������نبیری و هونەر 
لەده������ۆك بەیەكێ������ك لەبەڕێوەبەرایەتییە پڕ 
لەچالاكییەكانی سەر بەوەزارەتی ڕۆشنبیری 
و لاوان������ی حكومەتی هەرێمی كوردس������تان 
دادەنرێت، ئەویش لەڕێگای كار و چالاكیە 
بەردەوامەكانیانەوە، بۆ پتر تیشك خستنە سەر 
كارو چالاكییەكان������ی داهاتوویان بەتایبەتی 
فیستیڤاڵی سینەمایی نێودەوڵەتی لەدهۆك 
و فیس������تیڤاڵەكانی و چەند پرسێكی دیكە، 
بەڕێز عادل حەس������ەن بەڕێوەبەری گش������تی 
ڕۆش������نبیری و هونەر و وەرزش لەدهۆك بۆ 

گوڵان هاتە ئاخافتن.

یی

هەر چوار ساڵ جارێك بەناوی دروپا لە دۆسڵدروفی ئەڵمانیا 
پێش������ەنگایەكی نێودەوڵەتی دەكرێتەوە ك������ە گەورەترین دیداری 
زیندووی جیهانیە بۆ پیش������اندان و خس������تنەڕووی ئامێرەكانی 
چاپ و پەڕاوگەو چۆنیەتی چاپ و ئامێری دەستەبەندی و 
كەرەسەی خاو و بەرهەمهێنانی كەرەسەی دەستەبەندی كاغەز 
و مق������ەواو قۆناغەكانی چاپكردن و جۆرەكانی كەرەس������ەكانی 
تری چاپ لەكاغەز و پلێت و مەرەكەب و نایلۆن و س������ەلفەنەو 

پیشەسازی چاپ بەگشتی..تاد.
ئ������ەم پێش������ەنگایە زۆر فراوانە نەك تەنی������ا لەبواری چاپی 
ڕۆژنامەو گۆڤار و كتێب و بلاڤۆكان، بەڵكە وێنەو پۆس������تەر و 
نایلۆن و دەس������تەبەندی و بەرنامەی سۆفت وێردو كەرەسەكانی 

كۆمپیوتەر و تەلەفزیۆن..تاد 
هەموو كۆمپانیاكان و نوێنەرانیان و هەروەها وڵاتانی دنیاش 
لەس������ەر ئاس������تی وەزارەتە پێوەندیدارەكانی دەرەوەو ڕۆشنبیری 
لەڕۆژان������ی پێش������ەنگا پێكەوە هەماهەنگی دەكەن و بەش������دار 

دەبن..
مێژووی پێشەنگای دروپا

لەس������اڵی 1951 بۆ یەكەمین جار لەش������اری دۆس������ڵدورف 
پێش������ەنگای دروپا كرایەوەو دواتر لەساڵی 1972 بەدواوە هەر 
چوار س������اڵ جارێك س������از دەكرێتەوەو بەمەزنترین پێشەنگای 
چاپ لەجیهان دادەنرێت كە 17 هۆڵی گەورە لەسەر ڕووبەری 
1700ه������ەزار مەتر دوجای������ە، ئەوەش بەس������ەر 1800 ژووردا 

دابەشكراوە..
ڕێكخستنی پێشەنگا

هۆڵەكان بەجوانترین ش������ێوە لەلایەن چەن������د كۆمپانیایەكی 
بەرهەمهێنانی ئامێرەكانی چاپخانەوە ڕێكخراوەو ئیشپێكردنی 
ئامێرەكانیش ڕاستەوخۆ بە بەرچاوی میوانانانەوە بەرهەمەكانی 
دەخاتە ڕوو، هەر ئەمە وای كردووە وڵاتان بەس������ەدان كارمەندو 
پسپۆرانی خۆیان بنێرنە پێش������ەنگاكەوە هەر بۆ نموونە وڵاتی 

لوبنان ئەمساڵ 2500 كەسی ناردبوو یان وڵاتی 
ئێران 1800 كەس و لەمیسریش������ەوە 

1500 كەس و لەتوركیاش������ەوە 
بەش������دار  كۆمپانیا  چەندین 

بوون تێیدا..
كاتژمێ������ر 9ی بەیان������ی 
ڕۆژی 2012/5/3 دەرگای 
پێش������انگا بەڕووی میوانان 
كرای������ەوە و تا 2012/5/16 
پلیتی  نرخی  بوو،  بەردەوام 
چوون������ە ژوورەوە 65 یۆرۆ 
بوو بەهەم������ان پلیتەوە هەر 
دەیتوانی  بەش������داربوویەك 
بەخۆڕایی بەناو هەرێمی 
هاتوچوون  دۆس������ڵدورف 

ب������كات، لەناو هۆڵ������ی پێش������ەنگاكەدا بە وردی تەماش������ای 
ئامێرەكانی چاپی وەك موكرمارتین و دەس������تەبەندی و تەجمیع 
و ئۆفسێتی ژمارەیی و ئۆفسێتی چاپ و مقەست و ئامێری 
ترمان كرد تا بتوانین بەباشترین شێوە چاپخانەكانی كوردستانی 
لێ س������وودمەند بكەین، ئومێد دەكەین لەپاش پەس������ەندكردنی 
بودجەوە لەهەرێمی كوردس������تان بتوانرێت بەپێی یاس������ا پارەی 
پێویست بۆ ئەو بوارە تەرخان بكرێت، تا نوێنەرانی وەزارەتەكان 
بتوانن ئەدرێس و جۆرو نرخ و مۆدێل و كەتەلۆكی ش������ێوازی 

كارپێكردنی ئەو ئامێرانە لەگەڵ خۆیان بهێنەوە..
پێشنیاز

پێش������نیاز دەكەم ك������ە وەزارەت������ەكان بەهەماهەنگی لەگەڵ 
فەرمانگ������ەی پێوەندییەكانی دەرەوەی حكومەت و بەهاوكاری 
كونس������ڵخانەكانەوە بتوانرێت ڤیزە بۆ ژمارەیەكی زۆری ئەهلی 
چاپ و تاقیگەی وێنەگر و تابلۆكێش و بازرگانانی چاپەمەنی 
دابین بكرێت بۆ ئەوەی وەك وڵاتانی دەوروبەر س������وود لەم جۆرە 
پێشەنگا نێودەوڵەتیانە وەربگیرێت بەمەبەستی نەك تەنیا كڕین، 
بەڵكو گرنگتر لەوە وەرگرتن������ی نوێنەرایەتی ئەو كۆمپانیانەن 
لەهەرێمی كوردستان، چونكە لەس������ەردانەكەماندا بینیمان كە 
بەس������ەدان بازرگان لەبەغداوەو بەن������اوی حكومەتی عێراقەوە 
بەفەرمی نوێنەرایەتییان وەرگرتبوو، بۆیە باشترە هەوڵ بدرێت 
ت������ا  بتوانین نوێنەرایەتی عیراق بۆ پس������پۆرانی بواری چاپ 
و بازرگانانی هەرێمی كوردس������تانیش لەهەم������وو بوارەكانەوە 
وەربگرین و تا ئەمانیش لەو پێشكەوتنانەی بواری چاپەمەنی 

دنیا بێبەش  نەبن..

پێشەنگای دروپا بەنموونە

دۆزینەوەی ڕێگەوشوێنێك
 بۆ بەشداربوونی كورد لە پێشەنگا نێودەوڵەتیەكان

شاكر ئەبوبەكر عەزیز


